
陌上桑

作者：曹操　東漢

駕虹蜺，乘赤雲，登彼九疑歷玉門。[1]

濟天漢，至崑崙，見西王母謁東君。

交赤松，及羨門，受要祕道愛精神。

食芝英，飲醴泉，拄杖枝，[2]佩秋蘭。

絕人事，遊渾元，若疾風遊歘飄飄。

景未移，行數千，壽如南山不忘愆。〈《樂府詩集》卷二十八。〉

校勘記

↑ 《宋書�樂志》「玉」作「王」。

↑ 《宋書�樂志》及汲古閣本《樂府詩集》「杖」下有「桂」字。

此東漢作品在全世界都属于公有领域，因为作者逝世已经超过100年，且作品于1931年1

月1日之前出版。

